
Düyek

Seherdir

Seherdir matla-ı şems-i hidâyet
Uyân nâlân ü giryân ol seherde
Seherde feth olur bâb-ı velâyet
Uyân nâlân ü giryân ol seherde

Seherde açılır gencine-i Hak
Olur her birine ihsân-ı mutlak
Basiretle gözün aç sen de bir bak
Uyân nâlân ü giryân ol seherde

Numûne zevk-i cennetten dem-i subh
Hayat-ı dâimidir âlem-i subh
Sezâyî devri der câm-ı Cem-i subh
Uyân nâlân ü giryân ol seherde


